
[bookmark: _Hlk195522529]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը 
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով.
	1. «11002. Գիտական ենթակառուցվածքի արդիականացում» միջոցառման գիտական ստորաբաժանումների նյութատեխնիկական բազայի արդիականացման համար ֆինանսական աջակցություն ծախսային ուղղության ավելացումը պայմանավորված է գիտական ստորաբաժանումների նյութատեխնիկական բազայի արդիականացման համար ֆինանսական աջակցություն տրամադրելու հայտերի ընտրության մրցույթ կազմակերպելու և մրցույթի հայտարարության տեքստը հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի «28» հուլիսի 2025թ. հրամանով անցկացված մրցույթի արդյունքներով։ Մրցույթի փորձագիտական փուլը ավարտվել է, մրցույթի արդյունքով նախնական ֆինասավորման է երաշխավորվելու շուրջ 1,01 մլրդ ՀՀ դրամ։ 
	Նշենք նաև, որ մրցույթը իրականացվում է երրորդ անգամ։ 2023 թվականին ստացվել էր 99 հայտ (գիտական խումբ, լաբորատորիա, բաժին) (25 կազմակերպությունից) ընդհանուր 1,6 մլրդ ՀՀ դրամ գումարային արժեքով, որից ֆինանսավորման է երաշխավորվել 60 (գիտական խումբ, լաբորատորիա, բաժին) հայտ` ընդհանուր 932 մլն ՀՀ դրամ գումարային արժեքով: 2024 թվական՝ ստացվել էր 107 հայտ (գիտական խումբ, լաբորատորիա, բաժին) (33 բուհերից, 65 ՀՀ ԳԱԱ, 9-ը այլ) ընդհանուր 1,75 մլրդ ՀՀ դրամ գումարային արժեքով, որից ֆինանսավորման է երաշխավորվել 59 (գիտական խումբ, լաբորատորիա, բաժին)` ընդհանուր 986.0 մլն ՀՀ դրամ գումարային արժեքով։
	2025 թվականի համար ստացվել էր 107 հայտ (գիտական խումբ, լաբորատորիա, բաժին)՝ ընդհանուր 2,39 մլրդ ՀՀ դրամ գումարային արժեքով, նախնական արդյունքներով ֆինանսավորման կերաշխավորվի շուրջ 1,01 մլրդ ՀՀ դրամ։ 
	Հաշվի առնելով վերոգրյալը, ինչպես նաև միջոցառման համար 2025 թվականին առկա գումարը՝ 2025 թվականի համար լրացուցիչ պահանջվող գումարը 315.0 մլն ՀՀ դրամ է, իսկ 1,01 մլրդ ՀՀ դրամ գումարի 460.0 մլն ՀՀ դրամը կտրվի 2026 թվականին:
Միաժամանակ անհրաժեշտ է նշել, որ «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով 2025 թվականի համար նախատեսված որոշ դրամաշնորհային ծրագրերում առկա է տնտեսում, մասնավորապես՝
Տնտեսումների մեծ մասնաբաժին է կազմում որոշ դրամաշնորհային ծրագրերի ֆինանսավորման ժամկետների հետաձգումը, մասնավորապես՝ «Հայաստանի Հանրապետության գիտական համայնքին արտերկրի գիտնականների ինտեգրում 2025», «POSTDOC ARMENIA 2025», «Պետության պահանջարկի վրա հիմնված հետազոտությունների ֆինանսավորում», «Հեռավար լաբորատորիաների հիմնադրման» և «Ասպիրանտների և երիտասարդ հայցորդների հետազոտությունների աջակցության ծրագիր-2025» մրցույթների ֆինանսավորման սկիզբը հետաձգվել է 1-6 ամսով, որը հանգեցրել է որոշակի գումարի տնտեսման 2025 թվականի համար։ Ժամկետների հետաձգման հիմնական պատճառը պայմանավորված է միջազգային գիտական փորձաքննության համար նախատեսված ժամկետների երկար տևողությամբ։ 
	Նշված պատճառներով պայմանավորված տնտեսումները չեն բերելու արդյունքային ցուցանիշների փոփոխության, քանի որ միայն ֆինանսավորման նախատեսված ժամկետն է տեղափոխվում, ինչպես նաև չի փոխվելու 2026 թվականի նախատեսված գումարների չափը, քանի որ ֆինանսավորումը սկսվելու է 2025 թվականին, ծրագրերը 2-5 տարվա են և 2026 թվականին պայմանագրային պարտավորությունները նշված մրցույթների համար 12 ամիս են կազմելու։
2. 	Վերաբաշխման անհրաժեշտություն կա նաև 2025 թվականի պետական բյուջեով «1130. Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ» ծրագրի «11001. Կրթության, գիտության, մշակույթի և սպորտի  բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ» միջոցառման շրջանակում: Նախարարության յուրաքանչյուր ամսվա աշխատավարձի  ֆոնդը կազմում է մոտ 98 մլն դրամ: Նշված հոդվածի գծով 2025 թ. տարեկան բյուջեն ավելի քիչ է հաստատվել քան 2024 թ-ը: Կադրերի հոսունությունը /վերջնահաշվարկի վճարում/, թափուր հաստիքների համալրումը բարձր գործակից ունեցող քաղաքացիական ծառայողներով, ինչպես նաև արձակուրդային վճարի միջին ամսական վճարի բարձր թիվը պակասեցրել է աշխատավարձի անհրաժեշտ ընդհանուր ֆոնդը։ Նույնիսկ 2025 թվականի 3-րդ եռամսյակում Նախարարության աշխատավարձի  ֆոնդը չի բավարարել վճարումներն իրականացնելու համար և նախարարությունը ծանուցմամբ արդեն իսկ կատարել է 20,000.0 հազար դրամ գումարի վերաբաշխում: Ներկայումս անհրաժեշտություն է առաջացել կատարել ևս 44,000.0 հազար դրամի վերաբաշխում ու համալրել աշխատավարձի ֆոնդը։ 
Հիմք ընդունելով 2025-2026 թվականների ընդունելությունը և արդյունքային փաստացի ցուցանիշները՝ «1111. Բարձրագույն և հետբուհական մասնագիտական կրթության ծրագիր» ծրագրի «12012. Լեռնային Ղարաբաղից բռնի տեղահանված ընտանիքների  ՀՀ բարձրագույն և հետբուհական մասնագիտական  կրթական ծրագրեր իրականացնող ուսումնական հաստատություններում  սովորող ուսանողների ուսման վարձի փոխհատուցում» միջոցառման շրջանակում ևս անհրաժեշտ է կատարել 335,192.8 հազար դրամի վերաբաշխում:
2. Առաջարկվող կարգավորման բնույթը
	Վերոնշյալ գործընթացն ապահովելու նպատակով առաջարկվում է ՀՀ 2025 թվականի պետական բյուջեում կատարել վերաբաշխում:
	ՀՀ վարչապետի աշխատակազմի «1136. ՀՀ Վարչապետի լիազորությունների իրականացման ապահովում» ծրագրի «11001. Ծառայությունների, ծրագրերի համակարգում» միջոցառումից, ՀՀ ֆինանսների նախարարության «1108. Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ» ծրագրի «11001. Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառումից, ինչպես նաև  ՀՀ կրթության, գիտության, մշակույթի և սպորտի նախարարության «1162. Գիտական և գիտատեխնիկական հետազոտությունների ծրագիր» և «1111. Բարձրագույն և հետբուհական մասնագիտական կրթության ծրագիր» ծրագրերից 694,192.8 հազար դրամ գումարն ուղղել հետևյալ ծրագրերին.
· «1162. Գիտական և գիտատեխնիկական հետազոտությունների ծրագիր» ծրագրի «11002. Գիտական ենթակառուցվածքի արդիականացում» միջոցառմանը՝  315,000.0 հազար դրամ,
· «1130. Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ» ծրագրի «11001. Կրթության, գիտության, մշակույթի և սպորտի  բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ» միջոցառմանը՝ 44,000.0 հազար դրամ,
· «1111. Բարձրագույն և հետբուհական մասնագիտական կրթության ծրագիր» ծրագրերի «12012. Լեռնային Ղարաբաղից բռնի տեղահանված ընտանիքների  ՀՀ բարձրագույն և հետբուհական մասնագիտական  կրթական ծրագրեր իրականացնող ուսումնական հաստատություններում  սովորող ուսանողների ուսման վարձի փոխհատուցում» միջոցառմանը՝ 335,192.8 հազար դրամ:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության և ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի աշխատակիցների կողմից:

4. Ակնկալվող արդյունքը
Նախագծի ընդունմամբ կապահովվի «1162. Գիտական և գիտատեխնիկական հետազոտությունների ծրագիր» ծրագրի «11002. Գիտական ենթակառուցվածքի արդիականացում» միջոցառման գիտական ստորաբաժանումների նյութատեխնիկական բազայի արդիականացման համար ֆինանսական աջակցություն ծախսային ուղղության համար Հայաստանի Հանրապետության կրթության, գիտության, մշակույթի և սպորտի նախարարի «28» հուլիսի 2025թ. հրամանով անցկացված մրցույթի արդյունքներով առաջացած պարտավորությունների կատարումը։
	Ինչպես նաև «1111. Բարձրագույն և հետբուհական մասնագիտական կրթության ծրագիր» ծրագրի «12012. Լեռնային Ղարաբաղից բռնի տեղահանված ընտանիքների  ՀՀ բարձրագույն և հետբուհական մասնագիտական  կրթական ծրագրեր իրականացնող ուսումնական հաստատություններում  սովորող ուսանողների ուսման վարձի փոխհատուցում» միջոցառման և «1130. Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ» ծրագրի «11001. Կրթության, գիտության, մշակույթի և սպորտի  բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ» միջոցառման շրջանակում «Աշխատողների աշխատավարձեր և հավելավճար» հոդվածով չբավարարող միջոցների համալրմանը:
[bookmark: _GoBack]	Գումարները նախատեսվում է վերաբաշխել «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով 2025 թվականի համար նախատեսված որոշ դրամաշնորհային ծրագրերում առկա տնտեսումների, 2025-2026 թվականների ընդունելությունից հետո «1111. Բարձրագույն և հետբուհական մասնագիտական կրթության ծրագիր» ծրագրի միջոցառումների արդյունքային ցուցանիշների ճշգրտման հետևանքով վերահաշվարկի, «1108. Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ» ծրագրի «11001. Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման, ինչպես նաև «1136. ՀՀ Վարչապետի լիազորությունների իրականացման ապահովում» ծրագրի «11001. Ծառայությունների, ծրագրերի համակարգում» միջոցառման  հաշվին:

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
Հարկ է նշել նաև, որ նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է:

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին 
Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է:
 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է՝
- ՀՀ ԱԺ 2021 թվականի օգոստոսի 26-ի N ԱԺՈ-002-Ն որոշմամբ հավանության արժանացած՝ ՀՀ կառավարության 2021-2026 թվականների  ծրագրի՝ «Գիտություն» բաժնի՝ «Մրցունակ գիտական գործունեության համար նպաստավոր ենթակառուցվածքների զարգացում», «Գիտության ոլորտում պետական ֆինանսավորման արդյունավետության բարձրացում» նպատակներից:


